
Numri i lëndës: 2023:252617 

Datë: 22.03.2024 

Numri i dokumentit:     05492477 

                                      

NË EMËR TË POPULLIT 

      

GJYKATA THEMELORE NË GJAKOVË-Departamenti i Përgjithshëm, Gjyqtarja 

Ilirjana Hoti, me sekretaren juridike Flutur Nagavci  , në çështjen penale kundër të akuzuarit M.H.,   

nga Gjakova,  për shkak të veprës penale Lëndim i lehtë trupor nga neni 185 par. 2 lidhur me par.1 

nën. par.1.4 të KPRK-së dhe veprës penale Lëndimi lehtë trupor nga neni 185 par.1 nën. par.1.4 të 

KPRK-së sipas Aktakuzës së Prokurorisë Themelore - DP në Gjakovë, PP/II.nr. 1445/23 të datës 

18.12.2023, në shqyrtimin fillestar të mbajtur më datë 21.03 2024, në prani të Prokurorit të shtetit 

Uridia Caka ,  mbrojtësi të akuzuarit av. Urim Pozhegu sipas autorizimit dhe të akuzuarit M.H.,, me 

datën 22.03.2024,  mori dhe publikisht shpalli këtë: 

 

                                                     A K T GJ Y K I M 

 

 I akuzuari M.H.,, i lindur me datën .... në Gjakovë, me banim në Rr. ..., pn. ,  i biri i H. dhe 

nënës ... e vajzërisë ..ka të kryer shkollën mesme  tregtar , i gjendjes së mesme ekonomike , i martuar 

, atë i 3 fëmijëve  me numër personal .. , i nacionalitetit Shqiptar, shtetas i Republikës së Kosovës, 

                                                              Ë s h t ë     f a j t o r: 

 

 Sepse: 

 

  I.-Me datë 02.10.2023, rreth orës 08:00, në Rr. “...” në Gjakovë, me dashje dhe me send 

që mund të shkaktoj lëndime të rënda trupore, tjetrit i shkakton lëndime të lehta trupore me pasojë 

dëmtime të përkohshme të shëndetit dhe atë të dëmtuarit F.Q.,, në atë mënyrë që, ditën kritike, 

përderisa i dëmtuari ishte ndal me veturën e tij afërt lokalit të pandehurit, ku i fundit ofrohet tek i 

dëmtuari dhe i drejtohet me fjalët “largoje veturë nga këtu” e me pas mes tyre fillon konfrontimi 

fizik, ku i pandehuri gjatë përleshjes merr një shufër metalike me të cilën e godet të dëmtuarin në 

pjesën e kokës, ku si pasojë e këtyre veprime i dëmtuari pëson lëndime si; plagë shqyese-ndrydhëse 

të indeve të buta regjionit muror të anës së majtë të kokës, të cilat lëndime në bazë të ekspertizës 

mjeko-ligjore janë kualifikuar si dëmtime të lehta trupore me pasojë të përkohshme në shëndet, 

 

-me çka ka kryer veprën  penale Lëndim i lehtë trupor nga neni 185 par. 2 lidhur me 

par. 1 nën par. 1.4 të KPRK-së, 

 

II. Me datë 02.10.2023, rreth orës 08:00, në Rr “...” në Gjakovë, me dashje tjetrit i shkakton 

lëndime të lehta trupore me pasoja të përkohshme për shëndetin dhe atë të dëmtuarës H.Q., në atë 

mënyrë që, përderisa e dëmtuar ishte se bashku me burrin e saj - të dëmtuarin dhe në momentet kur 

i pandehuri fillon ta godet të dëmtuarin F...e dëmtuar del nga vetura me qellim për t’i ndarë, në ato 

momente i pandehuri e kap për fyti, ku si pasojë e kësaj të njëjtës i shkakton lëndime të lehta trupore 

si: ndrydhje të indeve të buta të regjionit të qafës, të cilat lëndime në bazë të ekspertizës mjeko-

ligjore janë kualifikuar si dëmtime të lehta trupore me pasojë të përkohshme në shëndet, 

-me çka ka kryer  veprën  penale të Lëndim i lehtë trupor nga neni 185 par. 1 nën par. 1.4  

të KPRK-së. 

 

          Andaj Gjykata në kuptim të dispozitës së nenit 2, 3 paragraf 1,nenit 4, 6, 7, 17 nenit 38, nenit 39  

par. 1 nën par.1.2,neneve 43, 46 par. 1 nën par. 1.1 dhe par. 2 nën par.  2.2 , neneve 47, 48, 49, 50,  

neneve 69, 70, 71 par. 1 nën par.1.1 dhe  1.3,  nenit 185 par.2 lidhur me par.1 nën.par.1.4  të   KPRK-

së  dhe 185 par.1 nën. par.1.4 të KPRK-së , nenit  364 , 449 dhe 462  të Kodit të Procedurës Penale të 

Republikës së Kosovës, të akuzuarin e gjykon : 

                                                                               

    -Për veprën penale: Lëndim i lehtë trupor nga neni 185 par. 2 lidhur me par.1 nën. par.1.4 të 

KPRK-së të përshkruar në pikën e I -të dispozitivit të aktakuzës, konform nenit 72 par.1 nën, par.1.5të 

KPPRK-së , i shqipton me dënim me burg në kohëzgjatje prej Dënim me burgim në kohëzgjatje prej 

9(nëntë ) muaj  , i cili dënim nuk do të ekzekutohen  nëse  e  akuzuara brenda  periudhës së verifikimit 

në  afat  prej  1 ( një) viti ,  nuk do të kryen  vepër tjetër penale. 

 

         -Për veprën penale:  Lëndimi lehtë trupor nga neni 185 par.1 nën. par.1.4 të KPRK-së., të 

përshkruar në pikën e II -të dispozitivit të aktakuzës  i shqipton Dënim me burgim në kohëzgjatje 

prej4(katër ) muaj  , i cili dënim nuk do të ekzekutohen  nëse  i  akuzuari brenda  periudhës së 

verifikimit në  afat  prej  1 ( një) viti ,  nuk do të kryen  vepër tjetër penale,   

    

Bazuar në nenin 76 par.1 dhe 2 të KPRK-së, të akuzuarit i shqipton: 

 

DËNIM ME KUSHTË 

 

Dënimin unik me burgim prej 11(njëmbëdhjetë ) muaj  , i cili dënim nuk do të ekzekutohen  

nëse  i  akuzuari brenda  periudhës së verifikimit në  afat  prej  1 ( një) viti ,  nuk do të kryen  vepër 

tjetër penale, . e në të kundërtën dënimi me kusht do të revokohet. 

 

             Të dëmtuarit F.Q., dhe H.Q.,  nga fshati ... Komuna Gjakovë   ,për realizimin e kërkesës 

pasurore juridike udhëzohen në kontest të rregullt juridiko -civil. 

                                                                         
Detyrohet i akuzuari që në emër të kompensimit të viktimave të krimit  ti paguaj shpenzimet 

në shumë prej 20.oo € , në emër të ekspertizës mjeko-ligjore shumën prej 20.oo € , si dhe ë emër 

të paushallit gjyqësor shumën prej 30.oo €, e këtë në afat prej 15 ditësh, pasi që Aktgjykimi të merr 

formë të prerë, nën kërcënim të përmbarimit me dhunë. 

 

Konform nenit 235 par.1nën. par.1.9  lidhur me nenin 276 të KPRK-ës, të akuzuarit i : 

 

Konfiskohet dhe shkatërrohet shufra metalike e  sekuestruar me datë  02.10.2023, si objekt i 

kryerjes se veprës penale . 
 

                                                          A r s y e t i m 

1.Ecurija e procedurës penale 

            Prokuroria Themelore në Gjakovë, me aktakuzën PP/II.nr. 1445/23 të datës 18.12.2023 , ka 

akuzuar të akuzuarin M.H.,nga  Gjakova, për shkak të veprës penale Lëndim i lehtë trupor nga neni 

185 par. 2 lidhur me par.1 nën. par.1.4 të KPRK-së dhe veprës penale Lëndimi lehtë trupor nga 

neni 185 par.1 nën. par.1.4 të KPRK-së. 
       

Prokurori i shtetit Uridia Caka, gjatë shqyrtimit fillestar të mbajtur me datë 21.03.2024  , 

pas leximit të aktakuzës me nr.  PP/II.nr. 1445/23 të datës 18.12.2023, deklaron se mbetet në tërësi 

pranë aktakuzës. 

 

            I akuzuari M.h.,   , gjatë shqyrtimit fillestar duke u deklaruar  lidhur me fajësinë  , deklaron pas 

konsultimit  te mjaftueshëm me mbrojtësin e tij av  Urim Pozhegu ,e  ka kuptuar natyrën dhe pasojat e 

pranimit të fajësisë dhe i njëjti lidhur me fajësinë deklaron: se ndihem fajtor për veprat  penale me te 

cilat pandehem sipas aktakuzës duke i ditur edhe me  parë pasojat dhe benefitet e pranimit te fajësisë , 

shtoj se me pranimin e fajësisë jam penduar për veprat  e kryera të cilat janë kryer ne afekt  pas një 

mosmarrëveshje të atëqasshme  me këtu te dëmtuarin  , premtoj se një veprim i tillë nuk do te përsëritet 

ne te ardhmen  duke i kërkuar falje publike për veprimet e mija nga të dëmtuarat,  andaj gjykatës i 

propozoi qe te merr parasysh rrethanat lehtësuese si pranimi i fajësisë , premtimi se një veprim i tillë 

nuk do te përsëritet , kërkim falje publike, fakti se me parë nuk kam ra ndesh me ligjin , te me shqiptojë 

një dënim me te butë .  

 

            Mbrojtësi i te akuzuarit av. Urim Pozhegu  deklaroi se dakordohem me pranimin e fajësisë te 

mbrojturit tim ,i cili ka ardhur si pasojë e konsultave te mjaftueshme me mua si mbrojtës , për pasojat 

dhe benefitet e pranimit te fajësisë në këtë fazë te procedurës , dhe se ky pranim i fajësisë shprehë 

vullnetin e te mbrojturit tim si te sinqertë dhe jo vetëm si beneficion te cilën e ofron ligji në mënyrë 

formale. Me qe i mbrojturi im ka pranuar fajësinë ne shqyrtimin fillestare duke marr si të  bazuar faktin 

se vepra penale është kryer si pasojë e gjendjes afektoze dhe te reagimit instiktiv ndaj tëe dëmtuarve , 

assesi i paramenduar gjykatës i propozojmë qe te aprovojë pranimin e fajësisë . Lidhur me vendimin për 

dënimin gjykatës i propozim që të këtë parasysh rrethanat objektive dhe subjektive qe kanë te bëjnë me 

rregullat e përgjithshme për matjen dhe zbutjen e dënimit konform nenit 69 dhe 70 te KPRK-ës, siç 

është pranimi i fajësisë në mënyrë korrekte, pendimi për veprën e kryer , kërkim faljen publike ,faktin 

se i dyshuari nuk ka asnjë precedent penale , moshën e tij  dhe premtimi i tij publik se nuk do te kryej 

vepër tjetër apo te ngjashme në te ardhmen,  përderisa ne këtë çështje penale nuk ekziston asnjë rrethanë 

e veçantë renduese. Propozoi gjykatës qe ndaj te mbrojturit tim ti shqiptojë dënim alternativ te 

kushtëzuar i cili mund te zbatohet ose eventualisht  duke marr parasysh specifikat dhe veçorit e këtij 

rasti ne bazë te prarimit te individualizimit dhe parimit te drejtësisë ,gjykata ka bazë te mjaftueshme 

ligjore qe konform nenit 71 te KPRK-ës te aplikohet instituti i zbutjes se jashtëzakonshme te dënimit 

nen minimumin e posaçëm te paraparë me ligj, me te cilën do te arrihet edhe qëllimi i dënimit. 

 

Duke u deklaruar lidhur me pranimin e fajësisë nga i akuzuari Prokurori   i shtetit Uridia Caka  , 

deklaroi se pajtohet  me pranimin e fajësisë nga ana e te akuzuari pasi qe ky pranim i fajësisë është bere 

në mënyrë vullnetare dhe pa  presion ,duke i ditur pasojat dhe benefitet e një pranimi te tillë pasi qe ky 

pranimi i fajësisë është bere  pas konsultimit te mjaftueshëm me mbrojtësin e tij duke i ditur edhe me 

parë pasojat  e pranimit e fajësisë si dhe pranimi i fajësisë mbështet ne  faktet e çështjes ,respektivisht 

provave materiale dhe personale qe përmban aktakuza, e ne bazë te cilave është paraqitur gjendja faktike 

si ne dispozitivat e kësaj aktakuze, ku edhe përmbushen elementet e veprës penale me te cilën ngarkohet 

.Andaj gjykatës i propozoi qe te njëjtin ta shpallë fajtor , te dënojë si pas ligjit dhe te obligojë ne pagesën 

e shpenzimeve procedurale Lidhur me vendimin për dënim i propozon gjymtës qe si rrethana lehtësuese 

te merret pranimin e fajësisë  për veprat penale me te cilën akuzohet , ndërsa si rrethanë renduese  te 

merret  dashjen e kryerjes se veprave penale si dhe mënyrën e kryerjes se këtyre veprave penale ,po 

ashtu konform nenit 235par.1-1.9 lidhur me nenin 276  të KPPK-ës ,të bëhet konfiskimi i përhershëm 

dhe shkatërrimi i mjetit te kryerjes se veprës penale dhe atë një shufër metalike e cila është sekuestruar 

me dt.  02.10.2023. 

 

     2.Vlersimi pranimit të fajësisë  

 

           Gjyqtarja e vetme gjykuese në shqyrtim gjyqësor pas dëgjimit të palëve ka marr aktvendim me 

të cilën ka pranuar pranimin e fajësisë nga i akuzuari M.H.,   , për shkak të veprës penale Lëndim i lehtë 

trupor nga neni 185 par. 2 lidhur me par.1 nën. par.1.4 të KPRK-së dhe veprës penale Lëndimi lehtë 

trupor nga neni 185 par.1 nën. par.1.4 të KPRK-së., ngase ka ardhur në përfundim se pranimi i fajësisë 

së bërë nga ana e të akuzuarit  është bërë në pajtim me nenin 241 të KPP-së. Gjatë pranimit të fajësisë 

gjykata konstatoi se i akuzuari ka kuptuar natyrën dhe pasojat e pranimit të fajit, pranimi është bërë pas 

konsultimit të mjaftueshëm me mbrojtësin e tij  av. Urim Pozhegu     ,pranimi i fajësisë është bërë  

vullnetarisht nga ana e të akuzuarit, pranimi i fajit mbështetet në faktet e çështjet që përmban aktakuza, 

në materialet e prezantuara nga Prokurori i shtetit dhe çdo provë tjetër dhe se aktakuza nuk përmban 

asnjë shkelje të qartë ligjore ose gabime faktike dhe se nuk ekziston asnjë nga rrethanat e parapara, për 

pushimin e procedurës penale përkatësisht hedhjen e aktakuzës. 

 

 3.Gjendja faktike e vërtetuar 

 

Gjykata nga të cekurat me lartë ka ardhur në përfundim se në veprimet e të akuzuarit formohen 

të gjitha elementet e veprave penale  të përshkruara si ne dispozitivat  të këtij aktgjykimi dhe për këtë 

ka vendosur që të akuzuarin ta shpall fajtor dhe ta gjykon në bazë të ligjit ,me parë duke vërtetuar 

përgjegjësisë  penale juridike të tij . 

 

4. Elementet e veprës penale 

 

Sipas nenit 185 par.1 të KPRK-së, është parashikuar se formën themelore të veprës penale  

lëndimi të lehtë trupor e kryen: “Kushdo që personit tjetër i shkakton lëndim të lehtë trupor”, ndërsa 

nën paragrafi 1.4 ka përcaktuar se “kur kemi dëmtim të përkohshëm të shëndetit të personit tjetër, 

dënohet me gjobë ose me burgim deri në tre (3) vite”.  

 

 Në par. 2.të po këtij neni është paraparë  se  “Kur vepra penale nga paragrafi 1. i këtij neni 

kryhet me armë, mjet të rrezikshëm apo me ndonjë send tjetër që mund të shkaktojë lëndim të rëndë 

trupor ose dëmtim të rëndë të shëndetit, kryesi dënohet me burgim prej gjashtë (6) muaj deri në pesë 

(5) vjet.  

 

5. Vendimet e gjykatës 

 

Andaj, duke u bazuar në këto që janë cekur me lartë, gjykata të akuzuarin M.H.,    e ka shpallur 

fajtor për veprat  penale për të cilat  ngarkohet sipas aktakuzës së lartcekur, ngase në veprimet e të 

akuzuarit  formohen të gjitha elementet e veprës penale Lëndim i lehtë trupor nga neni 185 par. 2 

lidhur me par.1 nën. par.1.4 të KPRK-së dhe veprës penale Lëndimi lehtë trupor nga neni 185 par.1 

nën. par.1.4 të KPRK-së.,, gjykata ka vendosur që të akuzuarin ta  gjykojë në bazë të ligjit, e më parë 

duke vërtetuar përgjegjësinë penale juridike të tij. 

 

            Vendimi për konfiskimin e shufra metalike e  sekuestruar me datë  02.10.2023, si objekt i 

kryerjes se veprës penale , është marr konform nenit 366 par.3 të KPRK-së. 
 

 6. Rrethanat që janë marrë për bazë me rastin e shqiptimit të dënimit 

Gjykata  me rastin e matjes dhe shqiptimit të dënimit, vlerësoj të gjitha rrethanat konform nenit 

69,70 dhe 71 paragraf 1 nën paragraf 1.1 dhe  1.3 të KPRK-së,  që ndikojnë në llojin dhe lartësinë e 

dënimit, të cilat ndikojnë  në zbutjen apo ashpërsimin e dënimit .Rrethana rënduese  gjykata e 

konsideron faktin se i akuzuari ka kryer veprat penale e si në dispozitivat e  këtij aktgjykimi,  dashjen 

për kryerjen e veprës penale , mënyra dhe rrethanat e kryerjes së veprave penale  si dhe faktin se  sipas  

Evidenca penale PDP , i lartpërmenduri  evidentohet me një lëndën  penale sipas aktgjykimit: 

P.nr.537/13  - neni 188 – Dënim me kusht prej 3 muaj për 1 vit verifikim , i PF. Me datë 27.04.2015,   

ndërsa si rrethana lehtësuese gjykata ka vlerësuar rrethanat personale të akuzuarit se i njëjti i moshës së 

shtyrë , baba i tre fëmijëve , me shkollim të mesëm , tregtar  , mbajtës i familjes prej 6 anëtaresh . Në 

këtë drejtim ka ndikuar veçanërisht personalitetit i tij ,  që te gjykata është kuptuar si njeri i sjellshëm,  

korrekt dhe e vetëdijshëm për pasojat  e shkaktuara, është penduar thellë për veprat  penale të kryera , 

kërkim falja publike nga të dëmtuarat ,premtimi se një veprim i tillë nuk do të përsëritet  . Ndërsa si 

rrethana posaçërisht lehtësuese gjykata vlerësoi pranimin e fajësisë në çdo fazë të procedurës  shprehjen 

e keq ardhjes për rastin që i ka ndodhur,  . Kështu që duke mos gjetur rrethana veçanërisht rënduese për të 

akuzuarin, gjykata ka ardhur në përfundim se në rastin konkret eksitojnë kushtet për zbutjen e dënimit  

nga neni 70 të KPRK-së,  kur ka shqiptuar dënimin unik  si në dispozitiv të këtij aktgjykimi,  me bindje 

se edhe me këtë dënim do  të arrihet efekti dhe qëllimi i dënimit nga neni 38 i KPRK-së dhe  47 të 

KPRK-së, dhe ky dënim i tillë i shqiptuar sipas bindjes së gjykatës është në proporcion me veprat penale 

të kryera dhe me rrethanat personale të cilat i posedon i akuzuari dhe se dënimi i shqiptuar do të ndikoj 

në parandalimin e të akuzuarit nga kryerja e veprave penale në të ardhmen dhe do të bëj rehabilitimin e 

tij, do të parandalojë personat e tjerë nga kryerja e veprave penale dhe do të shprehë gjykimin shoqëror 

për veprën penale, ngritjen e moralit dhe forcimin e detyrimit për respektimin e ligjit. 

         

7.Vendimi mbi kërkesën pasurore juridike    

 

Gjykata, duke u bazuar në nenin 462 paragrafi 2 të KPP, ka vendosur që të dëmtuarit F.Q., dhe 

H.Q., , për realizimin e kërkesës pasurore juridike ta udhëzojë në kontest të rregullt juridiko civil, ngase 

të dhënat e mbledhura në procedurë penale nuk paraqesin  bazë  të  sigurt  për  gjykim  të  plotë  e  as  

të  pjesërishëm,  të  kërkesës pasurore juridike.  

 

8. Vendimi për shpenzimet e procedurës penale 

 

           Sa i përket vendimit mbi shpenzimet procedurale dhe paushallit gjyqësor u murr në bazë të nenit 

450 par.1dhe 2 nën par. 2.1 dhe 2.6 te KPPK-së , i akuzuari obligohet që në emër të shpenzimeve 

procedurale, të paguaj shumën  prej  20.oo euro në emër të akt ekspertimit mjeko ligjor  në emër të 

paushallit gjyqësor shumën prej 30.oo euro , ndërsa vendimi mbi pagimin e shumës prej 20.oo euro , u 

murr konform nenit 39 paragraf 3 nën paragraf 3.1 të Ligjit nr. 05/L-036 për kompensimin e viktimave 

të krimit.  

 Me sa u tha më lartë u vendos si në dispozitiv të këtij aktgjykimi, konform nenit 364 të KPP-së. 

 

GJYKATA THEMELORE NË GJAKOVË, 

2023:252617  datë  22.03.2024 

Sekretarja                                                                                          Gj y q t a r j a, 

     Flutur Nagavci                                                                                       Ilirjana Hoti 

 

KËSHILLA JURIDIKE: Kundër këtij Aktgjykimi mund te paraqitet ankesë, në afatin  prej  30 

ditësh, nga dita e marrjes së tij në dorëzim Gjykatës së Apelit në Prishtinë. Ankesa në kopje                                                

të mjaftueshme  i dorëzohet kësaj Gjykate.                      .  

            


